KERKIME GJUHESORE, Il

ASIME FERAJ
METAFORA NE KRIJIMTARINE E FATOS ARAPIT

Pérmbledhje

Pér shkrimtarin fjala éshté I1énda e paré pér té shkruar njé vepér letrare.
Kjo e vérteté shprehet edhe né pérkufizimin e letérsisé si “arti i fjalés”. Pa
fjalé, pa gjuhé, nuk mund té keté letérsi. “Gjuha €shté jo vetém mjeti, me té
cilin krijohet vepra letrare, por edhe trajta reale né té cilén jeton letérsia.”
Punimi ka trajtuar metaforén né krijimtariné e Fatos Arapit pasi ajo éshté njé
mjet i parapélgyer i shprehjes sé autorit. Népérmjet figurés sé metaforés autori
ngjall né pérfytyrimin ton€ imazhe sikur t’i kemi té gjalla.

Punimi e trajton metaforén jo si dukuri té kuptimit té fjalés sé vecuar,
por té lidhjes sé fjaléve. Fjala nuk pérdoret me kuptim té figurshém, por e
fiton kuptimin e figurshém, né kété pérftesé. Figura letrare e cila pérftohet nga
afrimi i fjaléve shmang emértimin e drejtpérdrejté, dhe sjell njé kuptim tjetér
brenda lidhjes sé re, njé pérshtypje mé té forté, sidomos né ato origjinale.
Punimi ka sjellé lidhje mbresélénése té fjaléve Atdhe, dashuri, éndérr, naté
etj.; p.sh.: Dashurité e dhembshura, dashurité qgé vdesin, dashuri
fytyrédrobitur e mjekérparruar, dashuri té turbullta; éndrrat té lodhura
shumé; Atdheu éshté dashuri gé vdes, éshté buka e uritur, éshté éndérr, éshté
varr, varr i hapur.

Punimi i ka Klasifikuar figurat sipas anés gramatikore né emra,
mbiemra, folje; sipas burimit né figura folkorike, mitologjike, bisedore,
publicistike, orientale, fetare; sipas sferés psikologjike gé vihet né veprim né
figurat e perceptimit, ndjenjés dhe arsyetimit. Mé tej figurat e perceptimit jané
ndaré né pamore, dégjimore, té prekjes, té nuhatjes, té lévizjes etj.

Fjalé kyc: trope gjuhésore, metaforé, kuptime té figurshme, klasifikim i
figurave etj.

Metodologjikisht né fazén pas viteve 90°, sidomos né poezi Arapi
pérpiget pérmes njé vizioni global té depértojé thellé né botén dhe realitetin
shqiptar.

Hyrje

Figurat gjuhésore, gé né stilistikén letrare dhe né disa gramatika jané
quajtur trope, nuk jané specifike pér njé gjuhé, pra as edhe vetém pér shqipen,
porse shfagja e tyre konkrete, né fjalé konkrete, éshté karakteristike pér secilén

Xh. Lloshi, Stilistika e gjuhés shipe dhe pragmatika, f. 242, Tirang, 2005.

gjuhé. Si trope kryesore jané pranuar metafora, metonimia dhe sinekdoka. Ne
do té ndalemi te metafora si figura mé e vjetér, apo "mbretéresha e
tropeve“sipas Aristotelit.

Metafora’ (nga greq. “mbartje, translacion”, kur emri i njé sendi kalon
si emértim edhe i njé sendi tjetér sipas njé tipari té€ pérbashkét, zakonisht té
jashtém, si forma, ngjyra etj., q€ i lidh kéto dy sende edhe g€ lejon t’i
pérgasésh) né gjuhén shgipe né thelb éshté njé zgjerim kuptimi, sepse aftésia e
shénuesit rritet, nén té pérfshihet si i shénuar edhe njé send tjetér, pra, véllimi i
kuptimit zgjerohet.

Népérmjet metaforés lindin shumé kuptime, sipas ngjashmérisé sé
sendeve nga forma, nga madhésia, nga ngjyra, nga ashpérsia, nga lénda ose
nga tipare té tjera konkrete dhe abstrakte. Afrimi i fjaléve pér heré té paré
éshté njé pérftesé gé bén pérshtypje.

Népérmjet metaforés mund té lidhen dy sende. Fazat e metaforizimit
jané shprehje e kalimit nga njé figuré letrare né njé figuré gjuhésore. Né fillim
emértimi i sendit té paré, gé i vihet edhe sendit té dyté, i lidh ngushté té dy
sendet, té cilét, me té pérmendur emértimin, na vijné qé té dy né mend. Deri
kétu kemi njé figuré té vérteté letrare; p.sh., gielli gan, gézim i turbullt,
mendim i bukur, dashuri té njoma, krime té thinjura... etj. Mé tej, pérfytyrimet
e dy sendeve shképuten, largohen dhe pérmendja e njérit nuk na sjell domosdo
tjetrin. Atéheré emértimi kthehet né figuré gjuhésore, pér té dy sendet nuk ka
emértim tjetér, lind késhtu njé kuptim i ri gjuhésor.

Tropet nuk jané dukuri t& kuptimit té fjalés sé vecuar, por té lidhjes sé
fjaléve. Figura ngérthen njé proces té brendshém. Fjalét zhvendosen nga
kuptimet e zakonshme bashké me lidhjet dhe marrin njé kuptim tjetér brenda
lidhjes sé re. Kur kjo zhvendosje pérséritet, ngulitet, pérgjithésohet, atéheré
kthehet né dukuri leksikore®.

Tropet si mjete t& shprehésisé sé autorit jané (si kuptimet e figurshme)
shmangie nga emértimi i drejtpérdrejté, por gé béjné pérshtypje té forté,
sidomos kur jané origjinale. Origjinaliteti stilistik shpesh éshté njé
bashkim i papritur ose i ri i fjaléve si: mendime té ngrira, gézim i kthjellét...

1. Shmangia do té thoté njé zhvendosje kundrejt referentit, por

2. Mund té jeté edhe njé ndryshim né semat e fjalés

3. Si dhe njé ndérthurje e té dy proceseve

Kur identifikimi béhet sipas ngjashmérisé, pra, kur predikati shénon njé
tipar té pérbashkét ose té ngjashém pér té dy anét, atéheré kemi metaforé.

Pér metaforén gielli gan duke e quajtur se thjesht folja pérdoret me
kuptim té figurshém. Mirépo kjo ndodh vetém se folja gan lidhet me emrin

2J. Thomai, Prejardhja kuptimore né gjuhén shqipe, f. 142-143, Tirang, 2009,
EDFA.
Xh. Lloshi, Stilistika e gjuhés shipe dhe pragmatika, f. 139, Tirang, 2005.

gielli domethéné njé lidhje té re fjalésh, e mbéshtetur né identifikimin e giellit
me njeriun gé ndodh né kété lidhje gjuhésore dhe e bén giellin t€ marré folje té
pérdorura pér njeréz. Jo se folja pérdoret me kuptim té figurshém, por e fiton
kuptimin e figurshém, né kété pérftesé.

Metafora né poeziné e Fatos Arapit

Té zotérosh njé fjalé, né kuptim té ploté, do té thoté ta njohésh ag miré
sa ta pérdorésh me té gjitha vlerat e saj. Vlerat e fjaléve né gjuhén shqipe jané
té shumta. Ményra e shfagjes sé tyre, gjerésia, pérpjesétimi, sendértimi konkret
jané té vecanta, pra, pérbéjné vecori té shqipes. Fjala del késhtu si njési mjaft e
ndérlikuar, si njési shumévleréshe. Sa mé thellé ta njohim kété térési vlerash, aqg
mé miré do t€ dimé t’i pérdorim e t’i shfrytézojmé fjalét si mjet t€ shprehjes.
Teksti i folur ose i shkruar na zbulon shkallén e njohjes e té shfrytézimit té
kétyre vlerave té fjaléve nga autori i tij. Njohja e shfrytézimi i kétyre vlerave
kudo éshté shprehje e njé gjuhe té pasur, t& bukur, té fugishme, ndikuese, por
edhe mundési pér ta zhvilluar e pér ta pasuruar até mé tej.

Vlerat e fjalés duken si né sistemin gjuhésor, ashtu edhe né veprimtariné
e larmishme ligjérimore. Si njési té gjuhés (né sistem) fjalét kodifikohen ndér
fjaloré me disa vlera, té formés e té pérmbajtjes, por té gjitha vlerat gé kané ato
né ligjérim nuk mund té jepen gofté edhe né fjalorét mé té médhenj shpjegues.

Gjuha éshté jo vetém mijeti, me té cilin krijohet vepra letrare, por edhe
trajta reale né té cilén jeton letérsia.* Aftésia frymézuese e ligjérimit letrar
éshté vetia qé ai ka pér té na ngjallur né pérfytyrimin toné shémbéllime sikur i
kemi té gjalla. Duke mishéruar imazhe, duke vizatuar digka, faget letrare jané
si tablo pikture ose si kuadro filmi, prandaj dhe mund té shqyrtohen njésoj si
pamijet e arteve figurative nga ményra si i pérftojmé kéto pamje.

Né rrafshin e shprehjes, ai vazhdoi té jeté origjinal duke e zgjeruar
hapésirén krijuese dhe artikulimin figurativ. Zakonisht vetém me njé lévizje,
me njé shpérthim befasues, poezia e Fatos Arapit sugjeron thellési dhe
hapésira universale pérfytyrimi, duke e vendosur objektivin poetik brenda
konteksteve té reja ekzistenciale, ku shquhet mprehtésia e mendimit. Edhe
figura, prandaj del pérheré e re, cuditérisht e freskét, e ngarkuar me pérmbajtje
dhe ndjeshméri té papérséritshme. Mund té thuhet se metafora éshté njé mjet i
parapélqyer i shprehjes sé autorit, éshté ndér mé efikaset dhe ekspresivet né
poeziné bashkékohore shqiptare.

Eshté njé gjuhé poetike e afté ta ndjeké e ta artikulojé té fshehurén, té
padukshmen, té ndrydhurén né mijedisin gé e rrethon, me téré tragjedizmin,
trishtimin dhe egérsiné bashké. Mund té thuhet se figura né poeziné e Arapit
éshté ndér mé efikaset dhe ekspresivet né poeziné bashkékohore shgiptare. Né
pleksjen ndérvarése: nga njéra ané realiteti, nga ana tjetér imagjinata,

*Xh. Lloshi, Stilistika e gjuhés shipe dhe pragmatika, f. 242, Tirané, 2005.

emocioni dhe intelekti, lind kjo liriké. Prandaj lexuesi e gjen, e zbulon veten
me ndjesiné se dhe ai késhtu e pérjeton botén pérreth, por nuk ka mundur ta
formulojé ashtu. Nga pérplasja e poetit: (imagjinata, emocioni, filozofia) me
realitetin, reflektohet synimi drejt pérsosjes sé njeriut.

Clirimi i vargut, i sistemit ritmik, pérsosja arkitektonike e poezisé dhe e
poemés (debatet e ashpra; poemé né subjekt, apo poemé me subjekt), ishin
fitore t€ artit dhe té gjithé shogérisé shqiptare. Proceset emancipuese
shogéroheshin vetiu edhe me problematiké tjetér, sidomos me até té figurés
artistike. Gjer atéheré ishte krahasimi, epiteti, edhe kéto figura tepér té zbehta
e té pérdorura, té marra kryesisht prej folklorit popullor. Kétu mbéshtetej i
ashtuquajturi “taban popullor” n€ poezi. Poezia e viteve *60 solli si figuré bazé
metaforén, dhe kjo ishte njé shqgetésim i madh. Metafora, vetiu ishte shprehje e
njé mendimi poetik mé té thellé, mé té kulturuar dhe mé té ndérgjegjésuar.
Metafora, né fund té fundit, ishte dhe do té conte tek simboli, té cilit censura
zyrtare i trembej. Metafora e simboli jo vetém gé ¢lironin poezing, jo vetém gé
e pasuronin dhe me té vérteté e modernizonin até, por, krijonin edhe mundési
gé poeti, si té thuash, t& merrej né mbrojtje prej veté atyre. Lufta qé i éshté
béré poezisé sé viteve *60 pér “paqartési”’, “ambiguitet”, “fragmentarizém”
dhe mé€ né€ fund, akuza e hapét pér “hermetiz€ém” ishte lufta qé burokracia
komuniste shgiptare e ndjeu thellé se po ndodhte me té vérteté dicka e
rrezikshme dhe goditén me egérsiné mé té madhe®.

Lidhje té fjaléve Atdhe, dashuri, det né poeziné e Fatos Arapit

Punimi ka sjellé lidhje mbresélénése té fjaléve Atdhe, dashuri, det etj.
nga krijimtaria e Fatos Arapit. Me ané té metaforés autori synon ta bgjé
abstrakten konkrete té pérgjithshmen té vecanté dhe sendet pa shpirt té
shpirtézohen. Deti e ndjek pas, e pérkund né gji, rritet bashké me té .

Deti

Dhe tani, kudo gé jam,

ashtu fantastik e i madhérishém

mé ndjek pas deti... (Eklipsi i éndrrés, f. 29)

Pérse paskam friké t’i afrohem detit?

Pérse paskam friké t’i afrohem detit?

Kaq kohé pa e paré ... Kaq kohé pa u paré ...

Uné e Joni ... rritur me njé ri-tjetrin (Eklipsi i éndrrés, f. 26)

Duke u larguar prej Vlore
Po nisem pa u pérshéndetur me detin.
Vetém késaj radhe

°F. Arapi, Kujtohem gé jam, f. 100-101, Tirang, 1997.

nuk dola né brigjet e njohura té pérfalesha

me pulébardhat e mia... Nuk e durokam dot mé ndarjen prej tyre

Zemra po mé zbutet

dhe s’'mund té mbajé mé dot

shképutjen e trupit prej trupit

Mé duhet té nisem?

Pa kthyer kokén pas

Vetém népér té plasurat e buzé ve

mé djeg Jodi e kripa e detit (Eklipsi i éndrrés, f. 25)

Deti éshté dobésia e tij, para tij ai ndihet i dobét, i pafugishém pér ta
pérballuar ndarjen.

Deti z& njé vend té vecanté né krijimtariné e poetit: éshté lodra e paré e
fémijérisé, éshté kujtim gé e shogéron pas gjithé jetén. Deti éshté vetvetja,
éshté identitet.

Uné e Joni rritur me njéri-tjetrin

Sjell me vete erén e kripur té detit té Vlorés

Vij me kémbé té plasura né pér jalli (Shtigje poetike, f. 19)

Me ané té metaforave autori krijon imazhe pamore té mrekullueshme
pér madhéshtiné e detit.

Deti

Ashtu, darké pas darke dilja né breg.

Ndér gishtérinjté e kémbés sé ftohté mé ridhte réra.

Uné prisja me oré té téra

gjersa pérnjéhérésh,

tutje népér fushat e gjera té natés

ngriheshin kope té cuditshme, té panumérta

kuajsh té bardhé.

Népér hapésirat e pafundme suleshin

aradhé-aradhé. Turfullonin. Binin kémbét e thyera,

Rrokulliseshin duke gulguar népér té zezat humnera,

mbi ta fluturonin té tjeré.

Jelet dallgé-dallgé, fushén e diellit fshihnin...

Me ané krahasimit metaforik té dallgéve né brigje, si njé tufé kuajsh
jelebardhé gé turfullojné né muzg. Me ané té késaj figure letrare do té nxisé
pérfytyrimin né shkallén mé té larté, té ngjallé ndjenja té shuméllojshme dhe
kuptime me ngarkesé emocionale.

Atdheu

Ndryshe nga pararendésit kéndvéshtrimi i Fatos Arapit pér Atdheun
éshté njé kéndvéshtrim i ri°, autori pérpiget t& depértojé thellé né botén dhe

®A. Podrimja, parathénia “Eklipsi i éndrrés”.

realitetin shqiptar. Atdheu pér Fatos Arapin éshté dhimbje,éshté dhimbje;
Eshté realiteti i dhimbshém gé po pérjeton atdheu, éshté dhimbje gé po
pérjetojné krijuesit dhe intelektualét (mbéshtetur né librin autobiografik
“Kujtohem gé jam”)

Atdheu éshté prill i pikélluar né shpirt.

Atdheu éshté i bukur, i dashur, éshté rinia e vet autorit e bukur e pastér,
optimiste, por jo e liré. Pér Fatos Arapin Atdheu éshté detyrim e pérgjegjési gé
na shogéron pas gjithé jetén, por ky kryg duhet té mbahet né shpirt e jo né
shpiné. Jané zhgénjimet, iluzionet e humbura, éndrra té vrara, ideale té
tjetérsuara, sepse

Atdheu éshté toka e premtuar

Ti shkel si njé zot dhe s’e ke ndén kémbé

Atdheu s ’ka fjalé, ka sy té trishtuar

Vdes dashuria né dashuri gé té ¢mend.

Pasiguria ka arritur kulmin. Nuk je zot i asgjéje. | deziluzionuar nga
lufta nacional-clirimtare’ ku autori bashké me té véllané i dolén zot Atdheut,
sot “t€ rréshket toka nén kémbé ” nga njé njollé né biografi “véllai i Vllasit”,
apo njé fjalé, sepse Atdheu s’ka fjalé ka “sy té trishtuar dhe vdekje”.

E si t€ kéndosh si romantik kur Atdheu éshté i uritur dhe “Pér t€ gjetur
‘miqt€ * e vet, Shqipéria ¢ante jo mé dete, por oqeane. Dhe 1 ¢ante vértet dhe i
gjente vértet. Tanimé buxheti shqgiptar mbahej me ndihmat kineze, ushtria,
industria, bujqésia, arsimi e kultura™®.

Atdheu éshté “éndérr dhe ankth dhe shpresé e sfilitur’. Atdheu ideal
mund té krijohet vetém né éndérr, por edhe né éndrra je plot ankth sepse
ndoshta ke folur. As shpresa nuk ekziston, sepse éshté mjaft e sfilitur.

“Atdheu éshté varr”; pér té gjithé qé kané folur ndryshe “Atdheu éshté
varr i hapur”; qé pret gjithkénd qé do € flasé, gjithkénd qé nuk bindet. Kjo
shogérohet me shumé lot. Loti éshté dhimbje pér té vrarét, por loti sjell liriné.
Poeti e ka té qarté se pa sakrifica, s’ka fitore. (Atdheu f. 214, Eklipsi i &éndrrés)

Dashuria éshté dyshim, grindje, pendim, dhimbje, por nuk e pranon
urrejtjen dhe vetminé

Mos mé urre

Dikur si dy ura né vatér

pér sho-shogin ishim

té veguar shuheshim té bashkua-digjeshim

Por sa shpejt dashuria

u kthyeka né urrejtje...

Ti mos mé urre (Eklipsi i éndrrés, f. 112)

Do té vij vetmia e s’do té mé gjejé

" F. Arapi, Kujtohemgé jam, f. 96.
8F. Arapi, po aty, f. 102.

Pér Fatos Arapin dashuria éshté mall i brishté e dhimbje universale gé e
mbajmé gjithé jetén. Eshté njerézore, tokésore, éshté e vogél dhe e madhe
njékohésisht.

Moj e vogla sa loti

Mé verboi syrin loti kristal

A je ti mall, apo ¢ je vallé ?

Eci dhjetorit e shkel né maj

Dhe brymé dhe pjalm dhe ngricé acar....

s’mé 1€ té shoh loti kristal

né halé gepalle rruzullin mbaj

né njé pikeé loti pa fund pa skaj

mbaj dashuriné

dhe universin tragjik té saj (Eklipsi i éndrrés, f. 103)

Dashuria vértit rruzullin si njé portokall; éshté mall, hall, sy i zgjuar, njé
dhimbje e bardhé, njé zjarr i bukur; dashuria éshté njé lojé e madhe ku
lodrojné fjalét, ritmet, rimat; éshté lojé e hapésirave, e mjegullave, e
legjendave, e éndrrave, e mallit, e dhimbjes sé bukurisé, ajo nuk e pranon
ndarjen. Njé ndjenjé shkon né njé gjendje fanagozmike:

Moj e vogla sa loti

Né syté éndérr dhe s jemi paré

Uné gjysmévdekur, ti gjysmégjallé

né njé buzégeshje tok kemi garé

né njé pike loti:

té dy té vdekur, té dy té gjallé (Eklipsi i éndrrés, f. 103)

Dashuria s’njeh kufij, ajo kapércen zénkat, zhgénjimet, xhelozité madje
edhe vdekjen.

Ti do ’'mé dashurosh patjetér

Ky qiell i prillit pa ty &shté i vjetér

Shkon njé trishtim e ja ku vjen njé tjetér

Né mallin ténd ky karafil i egérr

Ti do t'mé dashurosh patjetér!

Kapércej ty e kapércej veten

dhe pértej vetes kapérceva jetén

dhe pértej jetés kapérceva vdekjen

i hapa krahét té té pushtoj ty vetém:

Ti do t'mé dashurosh patjetér!  (Eklipsi i éndrrés, f. 109)

Dashuria kapércen ¢do pengesé pér t’u realizuar, por pérséri kurré nuk
thuhet se dashuroi sa duhet.

Si s’e desha pak mé shumé

Uné e desha pértej vdekjes

ashtu dashurova uné

Edhe prap s’ia fal dot vetes:

si s’e desha pak mé shumé (Eklipsi i éndrrés, f. 107)
Né librin “Shtigje poetike” dashuria jepet e animizuar ajo &shté e
dhembshur, fytyrdrobitur, niset né takime, ulet, vdes, rreh, troket.

Pérfundime

o Fatos Arapi éshté njohés i miré i figurés letrare, kété e déshmon
pérdorimi me elegancé i metaforés né krijimtariné e tij, kété e pérforcojné
edhe shkrimet e shumta né lidhje me figurat letrare.

o Metafora pérfshin gjithcka: dukurité natyrore, frymorét, sendet. Me
ané té metaforés autori paraget artistikisht jetén me ngjyrat, shijet, lévizjet etj.
Realiteti artistik té cilin krijon autori me ané té metaforés flet, 1éviz, jeton,
dashuron, vdes.

o Metafora tek Fatos Arapi éshté e pranishme né gjithé krijimtariné e
tij, por vecanérisht né poezi, e cila éshté béré dhe objekt i kétij punimi.

e Metafora éshté figura mé e pérdorur né krijimtariné e tij, pasi kjo i
jep doré pér té shprehur ndjesité ideté dhe sjell efekte té forta emocionuese tek
lexuesi.

e Fatos Arapi éshté mjeshtér i vérteté né krijimin e metaforave; ¢do
poezi, ¢do varg éshté i ngarkuar me metafora, por kjo nuk e zbeh kuptimin e
poezisé, por té zhyt né mendime, té bén té fantazosh, té pérjetosh emocione té
forta dhe vargje qé mbeten gjaté né kujtesé.

